
ETEei eta Ingurumenari buruzko lehenengo Kongresu Nazionala Lizarran egingo da ekainean 

LESEMEk antolatu du, eta besteak beste, Nafarroako Gobernuaren, Estatuko Gobernuaren eta NEKren lankidetza du 

Ostirala, 2009ko martxoaren 27a.  Begoña Sanzberro Iturriria Landa Garapeneko eta Ingurumeneko kontseilariak ETEei eta Ingurumenari buruzko lehenengo Kongresu Nazionala (COPYMA) aurkeztu du gaur Iruñan. Kongresua Lizarran egingo da ekainaren 3, 4 eta 5ean. Ekitaldi horretan, kontseilariarekin batera, José Manuel Ayesa Dianda Nafarroako Enpresaburuen Konfederazioko (NEK) presidentea eta Ángel Ustárroz Larriba Lizarrako merindadeko Enpresaburuen Elkarteko (LASEME) presidentea egon dira. 

Ekitaldia LASEMEk antolatu du, eta besteak beste, Nafarroako Gobernuaren, Estatuko Gobernuaren, NEKren eta Lizarrako Udalaren lankidetza du. 

Edukia sei bloketan antolatuta dago: enpresa txiki eta ertainek energien erabileran duten ingurumen-erantzukizuna (bloke honetan, energia-joera berriak eta energia berriztagarrien protagonismoa aztertuko dira); ETEen erantzukizuna uraren erabileran; ingurumen-kudeaketa eta erosketa berdeak; hondakinen eta produktu kimikoen tratamendua eta kudeaketa; Europar Batasuneko Erregelamendua (REACH) produktu kimikoen eta horien erabilera seguruaren inguruan; eta gizartearen, ekonomiaren, enpresaren eta ingurumenaren arteko harremanak, enpresa-esperientzien, enpresak eta profesionalak sentsibilizatzeko ekimenen eta indarreko ingurumen-araudiaren bidez. 

Lehenengo kongresu honen erronketako bat ezagutzak eta esperientziak beste enpresa batzuekin eta ingurumenarekin lotura duten erakunde publiko eta pribatuetako ordezkariekin (hala nola, administrazio publikoak, GKEak, lanbide-elkarteak, unibertsitateak, etab.) trukatu nahi dituzten enpresa txiki eta ertainen topalekua izatea da.
Modu horretan, hurrengo hauek bultzatu nahi dira: enpresa txiki eta ertainek ingurumenaren errespetuan, babesean eta garapenean duten protagonismoa handitzea; enpresek ingurumenarekiko duten jokabide sozioekonomikoa modernizatu eta egokitzen duen enpresa-kultura berria ematea; eta lanbide-ikuspuntutik, egoera eta ingurumena kudeatzeko aukera berriak modernizatzea.  


Kongresua ekainaren 3an Elena Espinosa Mangana Ingurumen, Landa eta Itsas Inguruko ministroak inauguratzea eta ekainaren 5ean Begoña Sanzberro Iturriria Nafarroako Gobernuko Landa Garapeneko eta Ingurumeneko kontseilariak ixtea aurreikusi da.  
Interesa dutenek apirilaren 6tik aurrera eman dezakete izena, kongresuaren web-orrian (www.copyma.es) dagoen inprimakia beteta edo antolaketarekin zuzenean harremanetan jarrita (610 439 759). Plaza kopurua mugatua da: 400 pertsona baino ez dira onartuko. 
(






( Oharra: � HYPERLINK "http://www.navarra.es" ��www.navarra.es� helbideko “Berriak” atalean prentsa-ohar honekin lotutako argazki bat eskaintzen da.

